
Greinargerð þessi inniheldur yfirferð á regluverki ESB á viðkomandi sviði og samanburð við 
íslenska löggjöf. Hún tiltekur atriði sem talið er rétt að halda til haga fyrir komandi 
samningaviðræður. Skjalið inniheldur ekki samningsafstöðu Íslands sem mótuð verður á 
síðari stigum. 

UNDIRBÚNINGUR RÝNIFUNDA 
 

10. UPPLÝSINGATÆKNI OG FJÖLMIÐLAR 
 

Yfirlit yfir sjónarmið sem taka þarf tillit til veg na sérstöðu Íslands 

 

Samningahópur um EES kafla (II) hefur unnið greinargerð um helstu atriði sem hafa þarf í 
huga varðandi 10. kafla um upplýsingatækni og fjölmiðla. Kaflinn fellur undir EES-
samninginn og flestar gerðir Evrópusambandsins á sviðinu eru þegar innleiddar.  

Samningahópurinn leggur til að eftirfarandi atriðum verði haldið til haga á rýnifundum með 
framkvæmdastjórn ESB: 

 

EES undanþágur, aðlaganir og sérlausnir sem forsendur eru til að halda komi til ESB aðildar 
Á ekki við. 
 
Annað sem semja þarf um 

1. Skoða þarf að undanskilja frá gildistöku á Íslandi ákvörðun nr. 2008/477/EC  
(Commission Decision of 13 June 2008 on the harmonisation of the 2500 - 2690 MHz 
frequency band for terrestrial systems capable of providing electronic communications 
services in the Community).  Tíðnisviðinu hefur þegar verið úthlutað fyrir stafrænar 
útsendingar sjónvarps og eru núgildandi leyfi í gildi til 2011. Gæta þarf þess að áfram 
verði heimilt að nota tíðnisviðið áfram á Íslandi með sama hætti.   

2. Í ljósi þess að Seðlabanki Evrópu skráir ekki gengi íslensku krónunnar þarf heimild til 
þess að miða við gengi Seðlabanka Íslands er varðar reglugerð frá 18. júní 2009 um 
breytingar á reglugerð (EB) nr. 717/2007 um reiki á almennum farsímanetum innan 
Bandalagsins.  Slík heimild er í ákvörðun Sameiginlegu EES-nefndarinnar við 
innleiðingu í EES samninginn. 

3. Rétt er að upplýsa framkvæmdastjórnina á rýnifundinum um að EFTA ríkin hafi farið 
fram á aðlögun/undanþágu er varðar bann við áfengisauglýsingum og happdrætti yfir 
landamæri. Beiðnin var lögð fram að ósk Norðmanna og málinu er ekki lokið. Í 
aðildarviðræðum verði því tekið mið af framvindu og/eða niðurstöðu í viðræðum á 
vettvangi EES um innleiðingu tilskipunar 2007/65/EB. 

Greinargerðir til aðalsamninganefndar um 
yfirferð rýniblaða í samningahópum 

 
10. kafli Upplýsingatækni og fjölmiðlar 

 
 

Tímasetning skoðunar: 3. maí 2010. 
 
Samantekt 

Efni kaflans skiptist í þrjá meginhluta, þ.e. I. fjarskipti og upplýsingatækni, II. gagnaþjónustu 
og III. fjölmiðla. Fjarskiptalöggjöf ESB hefur verið yfirtekin í EES samninginn að mestu.   
Undantekningar eru tilskipun um vörslu gagna (Directive 2006/24 on Data Retention) og svo 
þrjár gerðir sem fjalla um skráningu léna fyrir rótarlénið .eu.  Skoða þarf hvort þurfi aðlögun 
fyrir ákvörðun nr. 2008/477/EC um ráðstöfun tíðni á bilinu 2500-2690 en sú tíðni er notuð 
fyrir stafrænt sjónvarp hér á landi (Digital Ísland). Þá er unnið að því að taka nýja 
fjarskiptapakka ESB inn í EES samninginn en hann var birtur í stjórnartíðindum ESB í 
desember 2009. 

Í III. hluta er einkum fjallað um fjölmiðla og vernd barna og unglinga gegn óæskilegu efni í 
fjölmiðlum. Mikilvægust er fjölmiðlatilskipunin, sem fyrirhugað er að innleiða með frumvarpi 
um fjölmiðla, sem lagt hefur verið fram á Alþingi. Þá eru leiðbeinandi reglur um ríkisstyrki til 
fjölmiðla mikilvægar. 

 

Efni kafla 

Kaflinn inniheldur m.a. fjarskiptalöggjöf ESB, sem á sínum tíma var sett til þess að aflétta 
einokun gömlu símamálastofana aðildarríkjanna og setja ramma utan um samkeppni á 
sviðinu.   

Einnig inniheldur kaflinn  gerðir varðandi fjölmiðla, þ.e. fjölmiðlar, kvikmyndaarfur, sem og 
vernd barna og ungmenna. 

 

Mikilvægustu gerðir 

ESB hefur birt mikinn fjölda ákvarðana sem og tilmæla á sviði fjarskiptamála.  Nær allar 
tilskipanir hafa verið teknar inn í íslenska lög, fjarskiptalög nr. 81/2003 og afleidda löggjöf.  
Hér að neðan eru helstu tilskipanir og reglugerð á sviðinu. Þær hafa allar verið innleiddar í 
EES samninginn, nema tilskipun 2006/24/EC um vörslu gagna (vísað er til umfjöllunar í 
greinargerð um 24. kafla, dóms- og innanríkismál) og gerðir nýja fjarskiptapakkans sem unnið 
er að innleiðingu á. Gerðirnar sem um ræðir eru: 

� Tilskipun um aðgang að rafrænum fjarskiptanetum og samtengingu þeirra og 
tilheyrandi aðstöðu (Directive 2002/19/EC Access). 

� Tilskipun um fjarskiptabúnað og endabúnað til fjarskipta og gagnkvæma 
viðurkenningu á samræmi þeirra (Directive 1999/5/EC RTT&E ) 

� Tilskipun um heimild fyrir rafrænum fjarskiptanetum og -þjónustu 
(heimildartilskipun)  (Directive 2002/20/EC Authorisation Directive) 

� Tilskipun um sameiginlegan regluramma um rafræn fjarskiptanet og -þjónustu 
(rammatilskipun) (Directive 2002/21/EC Framework Directive) 

� Tilskipun um alþjónustu og réttindi notenda að því er varðar rafræn fjarskiptanet og -
þjónustu (tilskipun um alþjónustu) (Directive 2002/22/EC Universal Service 
Directive) 

� Tilskipun um vinnslu persónuupplýsinga og um verndun einkalífs á sviði rafrænna 
fjarskipta (tilskipun um friðhelgi einkalífsins og rafræn fjarskipti) (Directive 
2002/58/EC Directive on privacy and electronic communications) 

� Tilskipun um samkeppni á mörkuðum fyrir rafræn fjarskiptanet og þjónustu (Directive 
2002/77/EC on competition in the markets for electronic communications networks 
and services) 

� Reglugerð um að koma á fót Net- og upplýsingaöryggisstofnun Evrópu (Regulation 
No 460/2004 establishing the European Network and Information Security Agency) 

� Tilskipun um hljóð- og myndmiðlun (Audiovisual Media Services Directive 
2007/65/EC) og leiðbeinandi reglur um ríkisstyrki til fjölmiðla. 

� Directive 2006/24/EC of the European Parliament and of the Council of 15 March 
2006 on the retention of data generated or processed in connection with the provision 
of publicly available electronic communications services or of public communications 
networks and amending Directive 2002/58/EC 

 

Áhrif kafla 

• Helstu lagabreytingar    

Innleiðing tilskipunar um hljóð og myndmiðlun. 

Innleiðing nýja fjarskiptapakkans (ekki komin inn í EES samninginn) 

Birta þarf reglugerðir um rótarlénið .eu svo íslenskir aðilar fái skráð lén undir þeirri rót. 

• Kerfisbreytingar / stofnanir   

• Fjárhagsleg áhrif     

Enginn sértækur kostnaður umfram fjárhagsleg áhrif af aðild Íslands að EES samningnum. 

Kostnaður vegna BEREC (ný ráðgefandi stofnun á fjarskiptasviði) er óverulegur og mun falla 
til væntanlega á næsta ári (EES) 

 

EES og Schengen (ef við á) 

• Staða innleiðingar    

Flestar gerðir hafa verið innleiddar nú þegar, en unnið er að innleiðingu eftirfarandi tilskipana 
og reglugerðar í EES samninginn:  

- Tilskipun 2009/136/EC um breytingu á tilskipunum 2002/22/EC um alþjónustu, 
2002/58/EC um vinnslu persónuupplýsinga og reglugerð 2006/2004 um samvinnu 
eftirlitsstofnana 

- Tilskipun 2009/140/EC um breytingu á tilskipunum 2002/21 (rammatilskipunin), 
2002/19/EC (aðgangstilskipunin) og 2002/20/EC (heimildartilskipunin) 

- Reglugerð 1211/2009 um stofnun vettvangs eftirlitsstofnana aðildarríkjanna á sviði 
fjarskipta. 

• Undanþágur     

Að ósk Norðmanna hafa EFTA ríkin farið fram á aðlögun/undanþágu er varðar bann við 
áfengisauglýsingum og happdrætti yfir landamæri. Málinu er ekki lokið. Í aðildarviðræðum 
verði tekið mið af framvindu og/eða niðurstöðu í viðræðum um innleiðingu tilskipunar 
2007/65/EB við framkvæmdastjórn ESB ásamt nýjum dómum Evrópudómstólsins í málum 
um sambærilegt efni. 

Skoða þarf að undanskilja frá gildistöku á Íslandi ákvörðun nr. 2008/477/EC (Commission 
Decision of 13 June 2008 on the harmonisation of the 2500 - 2690 MHz frequency band for 
terrestrial systems capable of providing electronic communications services in the 
Community). Tíðnisviðinu hefur þegar verið úthlutað fyrir stafrænar útsendingar sjónvarps og 
eru núgildandi leyfi í gildi til 2011. Gæta þarf þess að áfram verði heimilt að nota tíðnisviðið 
áfram á Íslandi með sama hætti.   

Í ljósi þess að Seðlabanki Evrópu skráir ekki gengi íslensku krónunnar þarf heimild til þess að 
miða við gengi Seðlabanka Íslands er varðar reglugerð frá 18. júní 2009 um breytingar á 
reglugerð (EB) nr. 717/2007 um reiki á almennum farsímanetum innan Bandalagsins.  Slík 
heimild er í  ákvörðun Sameiginlegu EES-nefndarinnar við innleiðingu í EES samninginn. 

 

Alþjóðasamningar sem eiga undir málefni kaflans 

Almennt má segja að fjölþjóðlegar skuldbindingar Íslands á sviði fjarskipta lúti mjög stöðluðu 
ferli sem er undantekningalaust samhljóma þeim skuldbindingum og stöðlum sem ESB ríkin 
hafa undirgengist.  Á vettvangi ITU og UPU, sem eru undirstofnanir Sameinuðu Þjóðanna 
hafa íslenskir samningamenn stutt yfirlýsingar ESB og annarra Evrópulanda innan vébanda 
CEPT með fyrirvörum og yfirlýsingum undir svo kölluðu ECP – eða European Common 
Proposals. Þannig að þar er ekki um nein frávik að ræða eða sérstöðu. Hefð hefur einnig 
skapast fyrir því að einn fulltrúi Norðurlanda sitji í framkvæmdaráði ITU. 

Allar fjarskiptatengingar er hafa alþjóðlega skírskotun, s.s. á sviði tíðnimála og 
númeraúthlutana, eru stöðluð. Sama má segja um þátttöku okkar og skuldbindingar á sviði 
gervitunglafjarskipta.  Þar höfum við einnig átt náið samstarf með hinum 
Norðurlandaþjóðunum. 

Hér að neðan er listi yfir helstu alþjóðasamtök á sviði fjarskipta. Undirliggjandi eru 
fjölþjóðasamningar, en ekkert sem skapar Íslandi einhverja sérstöðu eða frávik frá öðrum 
Evrópulöndum.  

ITU -   Alþjóðavettvangur fjarskiptamála. Samvinna á heimsvísu sem snertir alla þætti 
fjarskiptamála. 

ITU/WRC  - Alþjóða-radíóreglugerðir,  vettvangur innan ITU  

ETSI – Fjarskiptastaðlastofnun Evrópu -  Þróun tæknimála fjarskiptamarkaðarins í Evrópu. 

CEPT -  Samvinna eftirlitsstofnana á sviði póst- og fjarskiptamála. 

CEPT/ERO/ECO -  ECC tíðnisviðsins eru mótaðar hér. ECC Tilmæli og Ákvarðanir mynda 
regluverkið á Íslandi. 

IMSO - Eftirlitsstofnun með Inmarsat. Gervitungl  

IGO Eftirlitsstofnun með Eutelsat. Gervitungl  

ITSO Eftirlitsstofnun með INTELSAT. Gervitungl 

IRG/ERG BEREC  -  vettvangur eftirlitsstofnana aðildarríkja Evrópusambandsins 

ENISA  - European Network Information Security Agency.  

Jafnframt má nefna tvo samninga til viðbótar sem hafa verið undirritaðir af öllum ESB 
löndunum ásamt fleirum: 

The Tampere Convention  on the Provision of Telecommunication Resources  for Disaster 
Mitigation and Relief Operations. Samningurinn var undirritaður af 60 ríkjum í Finnlandi 
1998.  

Fourth Protocol to the General Agreement on Trade in Services (GATS) 
(telecommunications). Samningur á vegum Alþjóðaviðskiptastofnunarinnar (WTO) sem var 
gerður 1996-1997. Ísland átti í tvíhliða samningaviðræðum við ESB og Bandaríkin í Genf um 
viss ákvæði í þessari samningalotu. Niðurstaða samningsins var samhliða þeim ákvæðum sem 
ESB setti sjálft sem samningsmarkmið, þ.e. almenna opnun fjarskiptamarkað í samræmi við 
reglugerðir sem voru síðan innleiddar hjá ESB árið 1998 með tilskipun. Slíkar skuldbindingar 
höfðu komið fram nokkrum árum áður sem tilmæli hjá ESB til sinna aðildarríkja. Þá voru 
einnig ræddar ákveðnar útfærslur á fjarskiptatengingum á milli landa þ.e. fyrir sæstrengi.  

 

ESB stofnanir og sjóðir sem eiga undir kaflann 

European Audiovisual Observatory,  

ENISA  sem annast net og upplýsingaöryggismál.  Sett á laggirnar með reglugerð með 
sólarlagsákvæði þ.e. til mars 2012. 

Body of Regulators for Electronic Communications (BEREC); Ný stofnun/vettvangur ESB: 

Viðræður eru í gangi á vettvangi EES við ESB um aðlögunartexta fyrir þessa gerð og er 
stefnt að því að taka þátt í stofnuninni en ekki er ljóst hvaða form það tekur.  Þó er ljóst að 
það verður ekki fyllilega  hliðstætt og aðildarríki ESB 

 

Sjónarmið sem mikilvægt er að hafa í huga þegar til viðræðna kemur 

• Mikilvægustu hagsmunir   

• Sérlausnir og fordæmi frá öðrum ríkjum  

• Hugsanlegar sérlausnir fyrir Ísland  

Með ákvörðunum ESB nr. 626/2008/EC og 2009/449/EC kom ESB á laggirnar nýrri 
fjarskiptaþjónustu um gervitungl sem skyldi ná til allra ESB ríkjanna. Leyfi til að nýta tíðnir 
fyrir öll ESB ríkin voru boðin út til með skilyrði um lágmarksútbreiðslu.  Miðað var við að 
þeir fengu nýtingarrétt á tíðnunum sem buðu mestu útbreiðsluna yfir ESB ríkin.  Tvö fyrirtæki 
urðu fyrir valinu. Áætlanir kveða á um að kerfið verði tilbúið til notkunar á næstu tveimur 
árum. Kerfið verður starfrækt á 2 gígariða tíðnisviðinu sem er frátekið um alla Evrópu.  

Ákveðið var á vettvangi EFTA að undanskilja fyrrnefndar ákvarðanir frá EES samningnum í 
ljósi þess að EES-EFTA ríkin tóku ekki þátt í ofangreindu útboði og þar af leiðandi var ekki 
tekið tillit til sjónarmiða þeirra við það. Staða Íslands hvað þetta varðar ætti að lagast við 
aðild. 

Skoða þarf hvort þurfi aðlögun fyrir ákvörðun nr. 2008/477/EC um ráðstöfun tíðni á bilinu 
2500-2690 en sú tíðni er notuð fyrir stafrænt sjónvarp hér á landi (Digital Ísland), sbr. hér að 
ofan. 

Að framan hefur verið greint frá hugsanlegum sérlausnum um fyrirkomulag áfengis- og 
happdrættisauglýsinga.  


